
“Татарстан Республикасында җан башына һәм халыкның төп социаль-демографик төркемнәре буенча яшәү минимумы күләмен билгеләү тәртибе турында” Татарстан Республикасы Законының 3 статьясына 

үзгәреш кертү хакында” Татарстан Республикасы законы проектына
АҢЛАТМА
“Россия Федерациясенең аерым закон актларына хезмәт өчен түләүнең минималь күләмен хезмәткә сәләтле халыкның яшәү минимумына кадәр арттыру өлешендә үзгәрешләр кертү турында” 2017 елның 28 декабрендәге 421-ФЗ номерлы Федераль закон белән яшәү минимумы күләме турындагы белешмәләрне бастырып чыгаруга кагылышлы үзгәрешләр кертелде. Үзгәрешләрдә каралганча, күрсәтелгән белешмәләр квартал саен рәсми бастырып чыгарылырга, шулай ук федераль законнар нигезендә “Интернет” мәгълүмат-телекоммуникация челтәрендә статистика буенча федераль башкарма хакимият органының рәсми сайтына урнаштыру өчен шул органга җибәрелергә тиеш.
Татарстан Республикасы законы проекты “Татарстан Республикасында җан башына һәм халыкның төп социаль-демографик төркемнәре буенча яшәү минимумы күләмен билгеләү тәртибе турында” 2005 елның 20 июлендәге 92-ТРЗ номерлы Татарстан Республикасы Законын югарыда аталган Федераль законга туры китерү максатыннан эшләнде. Закон проектында яшәү минимумы күләме турындагы белешмәләрне квартал саен рәсми бастырып чыгару, шулай ук федераль законнар нигезендә “Интернет” мәгълүмат-телекоммуникация челтәрендә статистика буенча федераль башкарма хакимият органының рәсми сайтына урнаштыру өчен шул органга җибәрү каралган.

“Татарстан Республикасында җан башына һәм халыкның төп социаль-демографик төркемнәре буенча яшәү минимумы күләмен билгеләү тәртибе турында” Татарстан Республикасы Законының 3 статьясына үзгәреш кертү турында” Татарстан Республикасы законы проектын кабул итү Татарстан Республикасы бюджеты акчалары хисабына каплана торган өстәмә чыгымнар таләп итми.
